
Jogdleita Ernst 

 

Unsa Jogdleita Herr Michl Ernst 

Der nimmt doe Sach´ jo riesich ernst 

Er stoellt doe Jogd on schoen und schick 

Dos gibt`s jo nur bei uns in Schrick. 

  

Neulich sama auf da Stross´ausganga 

Da Ernst hot a sein Hund mitg`nomma 

Patronen, Pulver und a Blei 

Wias holt´ g´hoert zua Joagerei. 

  

Und wia ma ausganga worn 

Hot da Ernst holt g´laengt zum Horn 

Signal hot`s geb`n doe Blos`n 

Und los is gonga ueber d`Hos´n. 

  

Da Ernst nimmt zwa Patronen in doe Hond 

Und geht eini ueber`s Ockerlond 

Greift z`ruck um sei G`wehr 

Na hoeher geht`s jo nimmermehr. 

  

"Iatzt hob i goa mei G`wehr vagess`n" 

no dos wiad fuer do ondern a Fress`n 



geh` Treiba renn g`schwind zum Wirt`n hoam 

Duat muass jo in da Ecka loan. 

  

Dö Hos´n hob´n dos glei uebazog´n 

Und san beim Ernst vorueberg´flog´n 

Denn er hot jo g´hobt koa G´wehr 

Na hoeher geht´s jo nimmamehr. 

  

Und wia da Treiba brocht hot´s G´wehr 

Hot er gschrian:"Gib´s do glei her" 

Hot eing´lod´nd und hot g´schoss´n 

Dass doe >Hos´n hot glei ganz vadross´n. 

  

Iatzt hot er holt ausloss´n sein Zuan 

Hot Hos´n her´glegt hint´ und vuan 

Und wia da Trieb is z´sammakumma 

Da Ernst holt tuat schon wieda brumma. 

  

Iatzt hob i goa valuan mei Blas´n 

Wegen doe vaflixten Luda´shos´n 

Geht´s Treiba stoellt´s euch an und geh´ma z´ruck 

Volleicht liegt´s do drob´n auf´m Ruck. 

  

Und wias doe Blos´n oben hab´n g´funden 



Woa da Trieb holt zwoamol g´schunden 

Dos erstemol fuer doe vaflixt´n Hos´n 

Und´s zweitemol fuer d´Joagasblos´n. 

  

Und won ma auf´s Joahr tuan so weitajog´n 

Do brauch´ ma olle mitanonda nit vozog´n 

Denn doe Jogd is schoen und schick 

Bei uns dahoam in Schrick. 

 


